
- MIKEL ARAMENDI-

Sozialistekin sokatiran 

s ozialistena izan behar zuela 
ematen zuen pasa den asteak , 
eta halatsu izan da ... alatsuki. 

Aldez aurretik iragarritakoa - PSEk ba
kegintzarako aurkezten zuen alternati
ba-, beharbada beraiek espero izanda
koa baino harrera hobearekin argitaratu 
bada ere, sozialisten protagonismoaren 
zatitxoa baino ez da izan haren baitakoa. 
Eta azkenean , gainera , Egiguren eta 
Aresek plazaratzen zutena nahikoa itza
lita geratu da Benegasen planaren au
rrean. 

Ez bakarrik bien artean nabari diren 
kontraesan argiengatik: are deigarria
goa egiten zait niri horren hurbilean 
hain jarrera ezberdinak agertzea. Sozia
listaren krisia sakontzen ari da, eta F. 
Gonzalezen agerpenak azpimarratu bai
no ez du egiten ebidentzia. Halaber, argi 
dago euskal politikagintzaren sokatira 
honetan, oraingoz behintzat, sozialistek 
egiten dutela sokarena. Baina lehia ho
rrek azkenean erakarriko diguna igar
tzea oso zaila da. 

Askoz errazagoa zen , zinez , iragan 
igandean El Pais egunkariak argiratzen 
zuen orrialde bikoitzak ondorio politiko 
latzak erakarri behar zituela ohartzea. 
Askoren ahotan zebilen esamesa zen 
Buesaren hilketaren inguruko kointzi
dentziena, baina Prisakoak bakarrik au
sartu dira haiek papereratzen . Oso ten
tuz , ahal direnak egiaztatu, eta idazke
rarik leunenean. Apain-apain estalitako 
bonba bat. M. Orejari leher dakizkiokeen 
bonbaetako bat. Lehergaia Euskal He
rrikoa zeraman arren , benetako igorlea 
beste nonbaitekoa izan zitekeen. 

Rodolfo Ares eta Jesus Egiguren, PSE·EEko ordezkariak, artxiboko irudi batean. 

Opariaren benetako edukiaz jabetu
ta, noski , hartzaileak ez zuen paketea 
irekitzeko kinadarik ere egin. Azkene
an, X. Arzalluzek sartu behar izan du, 
kontuz, lizta moztera. Lagun gaizto ba-

tek la fie1 infanteria deitu ohi duenak 
horixe profitatu nahi izan du lehergaia 
eta igorlea ahaztu eta jeltzalea larrutze
ko. Baina adjektiboen gehiegikeria mai
seatzaileen bakantasuna bezainbate-

Zergatik Garcia Castellon? 

Espainiak Frantzian izango duen artekari berria, Manuel Garcia Castellon 
(Valladolid, 1952), behin-behineko ordezkari moduan iritsi zen Entzutegi 
Nazionalera jaioterritik. Hara-hona bitxien ondoren, 6. Instrukzio Epaitegia 
eskuratu zuen. Sumario neutronikoak pasa dira bere eskuetatik. Haietako 
batzuetan (Conde, Gil) asko saiatu bide da; beste batzuetan (Aznarren aur
kako atentatua, Blanco Garrido), ordea, patxadatsu ibili dela ematen du. 
Zergatik ematen zaio saria?, galdetzen du ... eta ez Garzonek bakarrik. Edota 
ez da saria? 

begi-zeharka 
- HARKAITZ CANO -

Alberto Fujimori 
• 

Bakarrik 
I Haizeak harrotutako hautsa eta 

---.J western·etako sasi birakariak. 
Estepan otsoa bezala, bakarrik geratu 
da Fujimori. Bera bakarrik aurkeztuko 
da gaur Peruko hauteskundeetara . 
Oposizioko buruak ez aurkeztea eraba
ki du , botoen zenbaketan behar adina
ko gardentasuna egongo ez delako. Jo
an zen ostiralean Limako haur eskale 
batzuen argazkia zekarren egunkari 
batek: «sepa d6nde votaf» zioen hau
rrek letra larriz - benetan larriz- ida
tzitako karteltxoak. Ez da erraza non
bait hauteslekuak aurkitzea, eta horre
tan laguntzen dute haurrek 
limosnaren truke. Halako hautes-sis
tema edukita, barkatzea nahiko du Fu-

jimorik zenbaketa gutxi gora
beherakoa: telebistan ikusi 
ohi ditugun irudietan, hautes
kutxa mahai gainera iraultze
an ehunka sobrek gainezka 
egin eta mahaien lau ertzeta
tik lurrera erortzen dira, pape
rezko urjauzian. Nola lortu 
guztiak sailkatu eta hutsik ga
be zenbatzea? Milaka behar 
dute izan galdutako sobreek, 
baldosen artetik irristatu eta 
zokalo bihurrietatik auskalo 
nora ihes egindakoek. Nago altzairuzko 
artxibategi eta altzari pisutsuen artean 
milaka boto egongo direla galduta 
munduko zirrikitu guztietan. Egunen 

batean etxeek beren pitzaduren tarte
tikjaurtiko dizkigute ezkutuan egon
dako hainbat iritzi eta boto. 

Alferrik izan dira hauteskundeak 

koa izan da. Oso adierazkorra , den-de
na. 

Eta bitartean, sozialistak, soka lepoan 
korapilatuta dutela. 

• 
Presoen aldeko mobilizazioak 

Ezker abertzale erabakitsu baina soila
ren mobilizazio astea izan da presoen es
kubideen aldekoa, eta treguaren eten
durak arlo horretan norainoko zanga be
rregin duen agerian geratu da. Presoek, 
zuzenean nahiz hurbileneko erakunde
en bitartez, gizarteari egin dizkioten in
plikazio deialdiek oso erantzun mugatua 
lortu dute , lehendanik ere erantzuten 
zutenengandik ez bada. Fidelenekin ba
karrik aurrera eta aurrera egitea noiz 
den aukera taktiko zuzena eta noiz ez
kerkerial errazkeria antzua bereizteko 
modu segururik ez dago , noski, baina 
hortxe datza gakoa. 

EAjren barne batzorde baten sorrera, 
aldiz , babes-aldarrikapena baino asko 
gehiago ez da , egun gauzatzen den eran 
jeltzaileei gero eta eramangaitzagoa egi
ten ari zaien auzi baten aurrean. Tregua 
eten zenetik urte erdia joan denean, pre
soen ingurunean ikusten du urrats haren 
benetako bulkada politikoa X. Arzallu
zek, jendaurrean nahiz lagunartean. Eta 
baliteke halaxe izatea, sustrai-sustraiko 
eragin politikoen mailan behintzat. Bai
na , sentipen primarioak alde batera , 
konstatazio horrek berak adierazi behar 
lioke EAjri kartzela-arazoaren aurrean 
inhibitzea dela arazo politiko orokorra 
sekula ez askatzeko modurik seguruena. 

atzeratzeko nazioarteko dei eta presio
ak , Txinoa-k bere horretan jarraitu bai
tu. Esan dugu bakarkako lanak gustu
ko dituela: estatu kolpea ere halakoxea 
egin zuen, autoko1pea. Bakarkako lan 
horiek ez ditu ordea berak nozitzen , 
ahor paradoxa, galde diezaiotela beste
la aste honetan torturatua izan den Fa
bian Salazar kazetari perutarrari. Ar
gazkilariez ere mesfidati, lepoa egingo 
nuke Foto-Matonean ateratzen dituela 
Fujimorik bere argazkiak. Egun haue
tan manifestariek su ematen diete bere 
erretratu ei. Zure irudiaren milaka ko
pia egiten dituztenean, ezin duzu zure 
hautesle maiteek egunkari ebakin ba
koitza marko batean jar dezaten espero 
izan, baina ez ote zaio aurpegia gorritu
ko, arnasa estutuko, zapaldu eta gaso
linaz busti tzen ari diren bere erretra
tuetako masailek su hartu ahala? 

Inor ez da bakarrik dagoenarekin go
goratzen. Fujimorik badaki eta horre
gatik bidaltzen ditu poliziak gas-nega
rrarazlearekin manifestaldietara, bere 
partez negar egin dezan norbaitek. 

